
Annotatsiya. Ushbu maqolada kichik biznes va xususiy tadbirkorlik sohasida yashirin iqtisodiyotni aniqlash usullari va 
uning sof foyda ko‘rsatkichida aks etish yo‘llari tahlil qilinadi. Maqolada yashirin iqtisodiyot tushunchasi, uning shakllanish 
omillari va kichik biznesdagi mavjudligi o‘rganiladi. Shuningdek, yashirin iqtisodiy faoliyatni aniqlash uchun statistik va 
moliyaviy usullar, soliqlar va hisobotlar orqali aniqlash mexanizmlari ko‘rib chiqiladi. Tadqiqot natijalari kichik biznes 
sub’ektlarining sof foydasini aniq hisoblash va yashirin iqtisodiyotning salbiy ta’sirini kamaytirish bo‘yicha samarali 
tavsiyalarni ishlab chiqishga imkon beradi. Maqola natijalari iqtisodiy barqarorlikni oshirish va kichik biznesni rivojlantirish 
strategiyalarini shakllantirishda amaliy ahamiyatga ega.

Kalit so‘zlar: kichik biznes, xususiy tadbirkorlik, yashirin iqtisodiyot, sof foyda, moliyaviy tahlil, iqtisodiy barqarorlik, 
aniqlash usullari.
Abstract. This article analyzes the methods of determining the hidden economy in the field of small business and private 
entrepreneurship and the ways of its reflection in the net profit indicator. The article studies the concept of the hidden 
economy, its formation factors and its presence in small business. It also examines statistical and financial methods for 
determining hidden economic activity, mechanisms for determining it through taxes and reporting. The results of the study 
allow us to develop effective recommendations for accurately calculating the net profit of small business entities and 
reducing the negative impact of the hidden economy. The results of the article are of practical importance in formulating 
strategies for increasing economic stability and developing small business.

Keywords: small business, private entrepreneurship, hidden economy, net profit, financial analysis, economic stability, 
methods of determination.
Аннотация. В данной статье анализируются методы определения скрытой экономики в сфере малого бизнеса 
и частного предпринимательства и способы ее отражения в показателе чистой прибыли. В статье исследуется 
понятие скрытой экономики, факторы ее формирования и наличие в малом бизнесе. Также рассматриваются 
статистические и финансовые методы определения скрытой экономической деятельности, механизмы ее 
определения через налоги и отчетность. Результаты исследования позволяют разработать эффективные 
рекомендации по корректному расчету чистой прибыли субъектов малого предпринимательства и снижению 
негативного влияния скрытой экономики. Результаты статьи имеют практическое значение при разработке 
стратегий повышения экономической устойчивости и развития малого бизнеса.

Ключевые слова: малый бизнес, частное предпринимательство, скрытая экономика, чистая прибыль, финансовый 
анализ, экономическая устойчивость, методы определения.

K I R I S H
Yashirin iqtisodiyot zamonaviy iqtisodiyotning barcha mamlakatlariga xos bo‘lgan va uni o‘rganish tarixiga 

ega bo‘lgan murakkab hodisadir. Yashirin iqtisodiyotga turli mamlakatlarning iqtisodiy va gumanitar bilim 

sohasi mutaxassislarining nazariyalarida namoyon bo‘ladigan mavjud eklektizmning mohiyatiga ko‘ra, soha 
doirasida integratsiyalashgan yondashuvning yo‘qligidir. Bundan anglash mumkinki, yashirin iqtisodiyotni har 
bir mamlakat o‘ziga xos iqtisodiyoti, xususiyati va tuzilishidan kelib chiqib aniqlash hamda bartaraf etish chora-
tadbirlarini ishlab chiqish lozim. Mavzu doirasida fikr-mulohazalarning doimiy ravishda ko‘payib borishiga 
qaramay, ushbu konsepsiyaning chegaralari va uning ichki tuzilishi hanuzgacha aniqlanmagan.

Bu borada, yashirin iqtisodiyotni hisoblash va baholash amaliyotchi olimlar uchun asosiy masala bo‘lib 
qolmoqda. Chunki, iqtisodiy faoliyatning muhim qismi yashirin sektorga jamlangan bo‘lsa, iqtisodiyotning 
o‘sishi, islohotlarning muvaffaqiyatini hamda ta’sirini yetarli darajada baholab bo‘lmaydi. Yashirin iqtisodiyot 
ko‘lamini bilish iqtisodiyotning o‘sishi va islohotlar samaradorligini aniqroq baholash natijada, yanada samarali 
qarorlar qabul qilish imkonini beradi. 

Bundan tashqari, yashirin iqtisodiyot dinamikasi islohot muvaffaqiyatining belgisi bo‘lishi mumkin. Ma’lum 
bir davrda mamlakatning yalpi ichki mahsuloti norasmiy sektorga moslashgandan so‘ng tegishli miqyosda o‘sib 
borishi kuzatiladi. Bu o‘tish davri iqtisodiyotlari uchun ustunlikdir, chunki mamlakat yalpi ichki mahsuloti va 
uning o‘sishi xalqaro kreditorlar bilan muzokaralarda juda muhim tarkibiy qism hisoblanadi. Yashirin iqtisodiyotni 
o‘lchashning qiyinligi ajablanarli emas, chunki kuzatib bo‘lmaydigan narsalarni o‘lchash qiyin va ko‘pchilik 
yashirin iqtisodiyotni, uning ta’rifi bo‘yicha aniqlanmaslikka harakat qiladi.

M A V Z U G A  O I D  A D A B I Y O T L A R  T A H L I L I 
Yashirin iqtisodiyotini mohiyatan to‘g‘ri baholashning mumkin emasligini tan olish, o‘z ishimizda interval 

yondashuvini, ya’ni yuqorida ko‘rsatilgan usullardan foydalangan holda hisob-kitoblarga asoslanib, pastki va 
yuqori chegaralarni belgilashga imkon beradi. Baholashning obektivligi va haqiqatiga erishish uchun yana 
bir variant integratsiyalashgan yondashuv bo‘lishi mumkin, unga ko‘ra o‘rtacha qiymat bilvosita usullar bilan 
olingan natijalar asosida hisoblab chiqiladi yoki hisoblash ularning vazniini belgilash bilan uchta usulning 
kombinatsiyasi asosida amalga oshiriladi.

Yashirin iqtisodiyotni chuqur o‘rganish natijasida uning asosiy mezonlari ishlab chiqildi. Tadqiqotlar 
shundan dalolat beradiki, so‘ngi paytlarda bevosita statistik usullar yordamida kuzatilmaydigan iqtisodiy faoliyat 
parametrlarini aniqlash muammolariga qiziqish oshib bormoqda. Yashirin faoliyat ko‘p qirrali bo‘lgani uchun, bu 
uning namoyon bo‘lishini hisoblashning turli usullarini, statistik, ijtimoiy va bozor tadqiqotlarini tashkil qilishning 
tegishli usullarini ishlab chiqishni talab etadi. Bu o‘z navbatida yashirin iqtisodiyotni hisoblash usullarini yanada 
ko‘payishini ularni o‘rganish va taqqoslashni murakkablashuviga olib keladi. Yashirin iqtisodiyotni hisoblash 
usullarini ishlab chiqishga bag‘ishlangan ko‘plab tadqiqotlar natijalarini umumlashtirish asosida yashirin 
iqtisodiyotni hisoblash usullarni tasniflash maqsadga muvofiqdir (1-rasm).

 
1-rasm. Kichik biznes subyektlarida yashirin iqtisodiyotni hisoblash usullarini tasnifi

Ushbu tasniflashga e’tibor qaratadigan bo‘lsak, yashirin iqtisodiyotni hisoblash usullaridan foydalanish 
zarurligiga qarab turli guruhlarga ajratilgan. Shunday qilib, umuman olganda yashirin iqtisodiyot hajmini baholash 
usullarini shartli ravishda asosan ikkita katta bevosita (mikro usul) va bilvosita (makro usul) guruhlarga ajratib 
o‘rganish maqsadga muvofiqdir. Makro darajada asosan, rasmiy statistikaning makroiqtisodiy ko‘rsatkichlari, 
soliq va moliya organlarining ma’lumotlari asosida yashirin iqtisodiyot parametrlarini aniqlash uchun bilvosita 
usullar qo‘llaniladi. 

T A D Q I Q O T  M E T O D O L O G I YA S I 
Maqolada muallif tomonidan ilmiy abstraksiyalash, tizimli tahlil, qiyosiy tahlil, induksiya va deduksiya 

usullaridan. 

T A H L I L  V A  N A T I J A L A R
Yashirin iqtisodiyotini mohiyatan to‘g‘ri baholashning mumkin emasligini tan olish, interval yondashuvini, 

ya’ni yuqorida ko‘rsatilgan usullardan foydalangan holda hisob-kitoblarga asoslanib, pastki va yuqori 
chegaralarni belgilashga imkon beradi. Baholashning obektivligi va haqiqatiga erishish uchun yana bir 
variant integratsiyalashgan yondashuv bo‘lishi mumkin, unga ko‘ra o‘rtacha qiymat bilvosita usullar bilan 
olingan natijalar asosida hisoblab chiqiladi yoki hisoblash ularning og‘irligini belgilash bilan uchta usulning 
kombinatsiyasi asosida amalga oshiriladi.

Bir qator olimlar jumladan, Kaufman va Keliberd[2] yuqorida keltirib o‘tilgan usullardan mutlaqo boshqa bir 
usul elektr energiyasini iste’moli usullari yoki jismoniy usullar, ya’ni Kaufman–Keliberd usulini tavsiya etishdi va 
dastlab K.Lisseri[3] Del Boka hamda Franchesko Forte[4] tomonidan qo‘llanilgan va bir ozdan so‘ng Alexandro 
Portes[5], Djonson, Kaufman va Shleyfer[6]lar ushbu usuldan yashirin iqtisodiyotni baholashda foydalanishgan.

Bu o‘tish davri iqtisodiyotida elektr energiyasini iste’mol qilishning aniqlaydigan va tez-tez ishlatiladigan 
usul bo‘lib, birinchi marta bunday yondashuv Kaufman va Kaliberd ishlarida bir qator mamlakatlarda yashirin 
iqtisodiyotini baholashda qo‘llanilgan. Keyinchalik, mamlakatlarning qamrovi oshdi. Usulning mohiyati empirik 
kuzatuvga asoslangan, ya’ni, qisqa vaqt ichida elektr energiyasini iste’mol qilishning YAIMga nisbati elastikligi 
doimiy va taxminan 1 ga tengligiga asoslangan.

Keyingi tadqiqotlarda masalan T.V.Komarova[7], birlik elastikligi holatidan voz kechib, uning o‘rnini 
doimiy elastiklikning yanada moslashuvchan holati bilan almashtirdi. Buni va elektr energiyasini iste’mol qilish 
dinamikasini bilib turib, umumiy YAHM dinamikasini hisoblash va ushbu dinamikani rasmiy YAHM dinamikasi 
bilan taqqoslash mumkin. Elektr energiyasini iste’mol qilish va rasmiy YAIMning o‘sishi o‘rtasidagi farq yashirin 
iqtisodiyotning rivojlanganligini anglatadi. Qo‘llanilayotgan usulga ko‘ra, elektr energiyasi sarfining dinamikasiga 
bo‘yicha umumiy YAHM dinamikasini quyidagi formula yordamida baholash mumkin:

          (1)
bu yerda:

 - hududda elektr energiyasi oshganda elektr energiyasi iste’molining YAHM ga nisbatining elastikligi;
 - hududda elektr energiyasi kamayganda ushbu munosabatning elastikligi;

 - indikatorli funksiya;
 – umumiy YAHM o‘sishi (%);

 – elektr energiyasi o‘sishi (%);
 – rasmiy YAHM ning o‘sishi (%).

Ta’kidlash joizki, mutaxassislar ushbu usulda umumiy va rasmiy mahsulotlar o‘rtasidagi tafovutni (
) norasmiy (yashirin) sektor bilan bog‘lashadi. Bu esa o‘z navbatida, agar bu farq 

ijobiy bo‘lsa, unda yashirin sektor nisbiy hajmda ko‘paymoqda va agar bu salbiy bo‘lsa, demak, yashirin sektor 
nisbiy hajmda kamaymoqda degan xulosaga kelish mumkin. Ushbu modelda  
indikator hisoblanadi va yashirin iqtisodiyotni hisoblash uchun qo‘llaniladi.

Keltirib o‘tilgan elektr energiyasini iste’mol qilish usuliga o‘z yondashuvi asosida foydalangan Lasko uy 
xo‘jaliklari tomonidan elektr energiyasini iste’mol qilish usuli yoki Lasko usulini taqdim etadi. Lasko[8] yashirin 
iqtisodiyotning ma’lum bir qismi uy xo‘jaliklari tomonidan elektr energiyasini sarf qilish bilan bog‘liq deb taxmin 
qiladi. Uning fikricha, uy sharoitida elektr energiyasini yuqori iste’mol qilish bilan bog‘liq bo‘lgan yashirin 
iqtisodiyotning ulushi yuqori bo‘ladi. Lasko yondashuvini quyidagi ikkita tenglama bilan tavsiflash mumkin:

 			  (2)

 				    (3)
bu yerda: 
i – tanlanmadagi mamlakat tartib raqami;
Ei – mamlakatda uy xo‘jaliklarining aholi jon boshiga elektr energiyasini iste’moli million tonna neft 

ekvivalentida;
Ci – uy xo‘jaligining haqiqiy iste’moli, aholi jon boshiga elektr energiyasini AQSH dollarida to‘lashdan 

tashqari (xarid qobiliyati pariteti sharoitida);
PRi – maishiy ehtiyojlar uchun elektr energiyasining narxi AQSH dollarida (xarid qobiliyati pariteti bo‘yicha);
Gi – mamlakatda uylarni isitish zarur bo‘lgan yilning oylari soni;
Qi – energiya manbalarining umumiy hajmida boshqa energiya manbalarining (elektr energiyasidan 

tashqari) ulushi;
Hi – iqtisodiyotning norasmiy sektorida aholi jon boshiga ishlab chiqarish;
Ti – shaxsiy daromadlar miqdori, korporatsiyalar foydasi va bilvosita soliqlarning YAIMga nisbati;
Si – davlatning ijtimoiy ta’minot xarajatlarining YAIMga nisbati;
Di –100 ta iqtisodiy faol aholiga to‘g‘ri keladigan 14 yoshdan oshgan va iqtisodiy faol bo‘lmagan aholi soni.
Yashirin iqtisodiyot hajmini hisoblash uchun har bir mamlakatning yashirin iqtisodiyotida birgina elektr 

energiyasidan qancha YAIM ishlab chiqarilganligini bilishimiz kerak. Ushbu ma’lumotlar noma’lum bo‘lganligi 
sababli, bitta mamlakatda ma’lum bo‘lgan yashirin iqtisodiyotining natijalari olinadi va uning yordami bilan 
boshqa barcha mamlakatlarning yashirin iqtisodiyoti hajmi hisoblab chiqiladi. 

X U L O S A  V A  T A K L I F L A R 
Xulosa qilib aytganda, yashirin iqtisodiyotning xilma-xilligi uni hisoblashning turli xil usullarini keltirib 

chiqaradi. Har bir usul o‘z indikatorlari yordamida yashirin iqtisodiyotning o‘ziga xos qismini tavsiflaydi. Har bir 
usulga yakuniy baho berishning iloji yo‘q, chunki biz yashirin iqtisodiyotning haqiqiy hajmini bilmaymiz. Ammo 
ba’zi usullarni yashirin iqtisodiyotni kengroq qamrab olish uchun birlashtirish mumkin. Ba’zi usullar allaqachon 
birgalikda ishlatilgan, lekin kombinatsiyalangan usul sifatida emas, balki bitta usul bilan boshqasini boshqarish 
nuqtalarini yaratish uchun foydalanilgan.

